
Rezime/Abstract

Brojne teorije, kao i ranija sprovedena istraživanja ukazuju na postojanje bitne veze između roditeljstva, odgojnog stila
roditelja, te percepcije roditeljskog odnosa prema adolescentu sa razvojem slike o sebi, kao i postojanje spolnih razlika u
samopoimanju adolescenata i njihovoj percepciji roditeljskog ponašanja. Predmet istraživanja bio je utvrđivanje odnosa
percepcije roditeljskog ponašanja i samopoimanja adolescenata, tj. ispitivanje odnosa različitih dimenzija percipiranog
roditeljskog ponašanja i dimenzija samopoimanja adolescenata. Istraživanje je sprovedeno na prigodnom uzorku od 223
učenika četvrtog razreda srednjih škola sa područja tuzlanskog kantona. U ovom istraživanju kao mjerni instrumenti
korišteni su Upitnik PARQ (za mjerenje roditeljskog prihvatanja / odbijanja) i Skala samopoimanja. Korelacionom analizom,
utvrđeno je da ne postoji statistički značajna korelacija percepcije roditeljskog ponašanja sa određenim dimenzijama
samopoimanja adolescenata (tjelesni self, emocionalni self, školski self i self budućnosti sa percepcijom ponašanja oca, te
školski self, self budućnosti i socijalni self sa percepcijom ponašanja majke). Također, utvrđeno je da je percipirano
ponašanje roditelja prema adolescentu u veoma niskoj, i statistički značajnoj korelaciji sa pojedinim dimenzijama
samopoimanja (socijalnog selfa sa percipiranom toplinom oca, sa percipiranom očevom agresivnosti, sa očevim
zanemarivanjem, kao i tjelesni i emocionalni self sa percipiranim nediferenciranim odbijanjem od strane majke).
Regresijskom analizom, nije utvrđeno da percipirano ponašanje oca, kao ni percipirano ponašanje majke objašnjava
značajan dio varijanse samopoimanja adolescenata.

